
 
 
 
 

ᓱᓕᓂᕋᕈᑦ 

ᑎᒥᒥᒍᑦ ᐊᔪᕈᑎᖃᖅᑐᑦ ᐃᖅᑲᓇᐃᔭᕐᓂᕐᒧᑦ ᐅᔾᔨᕈᓱᓐᓇᖅ 

ᑕᖅᑭᖓ 

ᐅᑐᐱᕆ 1, 2024  

ᓄᓇᕗᓕᒫᒥ  

ᐊᕐᕌᒍᑕᒫᑦ, ᐅᑐᐱᕆ ᐃᓕᓴᕆᔭᐅᕙᒃᐳᖅ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᑦ ᐅᔾᔨᕈᓱᖕᓇᐅᑉ 

ᑕᖅᑭᖓᓂ ᐊᒥᓱᓄᑦ ᑭᒡᓕᖃᕐᕕᐅᔪᒐᓴᖕᓄᑦ ᑲᓇᑕᒥ. ᑖᓐᓇ ᐱᒻᒪᕆᐅᔪᖅ ᐃᓕᓴᕆᔭᐅᓂᖅ 

ᐃᓚᐅᑎᑦᑎᕗᖅ, ᐃᓕᓐᓂᐊᖅᑎᑦᑎᓪᓗᓂ, ᐊᒻᒪ ᐅᔾᔨᕈᓱᓕᖅᑎᑦᑎᒃᑲᓐᓂᖅᖢᓂ ᐊᔾᔨᒌᒃᑎᑦᑎᓗᓂ 

ᐃᖅᑲᓇᐃᔮᒃᓴᓂᒃ ᑲᓇᑕᒥ, ᓴᖅᑭᔮᖅᑎᑦᑎᓯᓐᓈᖅᖢᑎᒃ ᐊᒻᒪ ᖁᕕᐊᓲᑎᖃᖅᖢᑎᒃ ᐃᓄᐃᑦ ᑎᒥᒥᒍᑦ 

ᐊᔪᕈᑎᓕᖕᓂᒃ ᐃᑲᔪᖃᑦᑕᖅᑐᓂᒃ. ᓇᓗᓇᐃᖅᓯᒻᒥᔪᖅ ᐱᑕᖃᕆᐊᖃᕐᓂᖓᓂᒃ 

ᐊᑐᐃᓐᓇᐅᓂᖅᓴᐅᔪᓂᒃ ᐊᕙᑎᓂᒃ, ᐊᑦᔨᒌᓂᒃ ᐱᕕᒃᓴᖃᕝᕕᐅᔪᓂᒃ, ᐊᒻᒪᓗ ᓴᐳᔾᔨᓂᕐᒥᒃ 

ᐱᔪᓐᓇᐅᑎᒋᔭᐅᔪᓂᒃ ᐃᓄᓐᓄᑦ ᑎᒥᒥᒍᑦ ᐊᔪᕈᑎᓕᓐᓄᑦ. 

ᑕᒪᑐᒪᓂ ᐊᕐᕌᒍᒥ, ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ, ᐃᓄᓕᕆᔨᒃᑯᑦ ᒥᓂᔅᑕᖓ, ᓇᓗᓇᐃᖅᓯᖕᒪᑦ 

ᐅᑐᐱᕆᒥ ᑎᒥᒥᒍᑦ ᐊᔪᕈᑎᓕᖕᓄᑦ ᐃᖅᑲᓇᐃᔭᖅᑎᑦ ᐅᔾᔨᕈᓱᖕᓇᖅ ᑕᖅᑭᖓᓂ ᓄᓇᕘᓕᒫᒥ. 

ᑕᒪᓐᓇ ᓇᐅᑦᑎᖅᓱᕐᓂᖅ ᐱᒻᒪᕆᐊᓘᕗᖅ ᐊᑐᖅᑕᐅᓂᐊᕐᓗᓂ ᐃᖅᑲᓇᐃᔭᕐᓂᕐᒧᑦ 

ᐊᔾᔨᒌᒃᑎᑦᑎᓂᕐᒥᒃ, ᐃᓚᐅᑎᑦᑎᔪᓂᒃ ᓄᓇᓕᖕᓂᒃ, ᐃᑲᔪᖅᑐᐃᓂᕐᒥᒡᓗ ᐃᓄᖕᓂᒃ ᐅᔾᔨᕈᓱᓕᖁᓪᓗᒋᑦ 

ᐊᔪᙱᓐᓂᓕᒫᒥᓂᒃ. 

ᐱᓕᕆᖃᑎᖃᕐᓂᒃᑯᑦ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓂᒃ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᓐᓂᒃ, 

ᐃᓄᓕᕆᔨᒃᑯᑦ ᐃᑲᔪᖅᑐᐃᔪᒪᓪᓚᑦᑖᖅᐳᑦ ᓯᕗᒻᒧᐊᒃᑎᑦᑎᔪᒪᓪᓗᑎᒡᓗ ᐃᓚᐅᓂᓕᒫᓂᒃ ᐃᓄᖕᓂᒃ 

ᑎᒥᒥᒍᑦ ᐊᔪᕈᑎᓕᖕᓂᒃ ᐃᓅᓯᓕᒫᒥ.  

ᐅᑐᐱᕆᒥ, ᓄᓇᓖᑦ, ᑲᑐᔾᔨᖃᑎᒌᑦ, ᐊᒻᒪ ᐃᓄᑐᐃᓐᓇᐃᑦ ᓄᓇᕗᒻᒥ ᑎᓕᐅᖅᑕᐅᕗᑦ 

ᐃᓚᐅᖁᔭᐅᓪᓗᑎᒃ ᐱᓕᕆᑎᑦᑎᔪᓂᒃ, ᐱᓕᕆᐊᓂᒃ, ᐊᒻᒪ ᐱᓕᕆᐊᓂᒃ ᑐᑭᓯᐊᔾᔪᑕᐅᔪᓐᓇᖅᑐᓂᒃ 

ᐊᒻᒪ ᐃᒃᐱᒋᑦᑎᐊᕐᓗᒋᑦ ᐱᔪᓐᓇᐅᑎᒋᔭᐅᔪᑦ ᐊᒻᒪ ᐱᔪᓐᓇᕐᓂᕆᔭᐅᔪᑦ ᐃᓄᓕᒫᓄᑦ.  

ᐅᖃᐅᓯᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Declarations are available in Inuktitut, English, Inuinnaqtun and French on www.gov.nu.ca. 
Uqautit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

